საქართველოს ოკუპირებულ ტერიტორიებიდან დევნილთან, შრომის, ჯანმრთელობისა და სოციალური დაცვის სამინისტროს მიერ შრომისა და დასაქმების სფეროში განხორციელებული და დაგეგმილი რეფორმები

1. შრომისა და დასაქმების სისტემის განვითარების/რეფორმის მიმართულებით განხორციელებული მნიშვნელოვანი ღონისძიებები და მიღწეული შედეგები.  

· 2012 წელს საქართველოს ხელისუფლებამ შრომის საერთაშორისო სტანდარტების შესაბამისად საქართველოს შრომის კანონმდებლობის შეცვლის მიზნით დაიწყო საჭირო ნაბიჯების გადადგმა.  2013 წლის 4 ივლისს ცვლილებები შევიდა საქართველოს ორგანულ კანონში „შრომის კოდექსი“, რომელიც სრულად შეესაბამება ევროპულ სტანდარტებს და აუმჯობესებს დასაქმებულთა უფლებებს. ახალი შრომის კოდექსი ხელს უწყობს და უზრუნველყოფს ჯანსაღი შრომითი ურთიერთობების კულტურის დამკვიდრებას საქართველოში და ითვალისწინებს თითოეული დამსაქმებლისა და დასაქმებულის ინტერესს;

· 2019 წლის 19 თებერვალს ცვლილებები შევიდა კანონმდებლობაში, რომლის მიხედვითაც განისაზღვრა დამსაქმებლის ვალდებულება დაიცვას პირთა თანასწორუფლებიანობის პრინციპი არამარტო შრომით სახელშეკრულებო ურთიერთობებში, არამედ წინასახელშეკრულებო ურთიერთობებშიც, რაც გულისხმობს ვაკანსიის შესახებ განცხადების გამოქვეყნებისა და გასაუბრების ეტაპზე დისკრიმინაციის დაუშვებლობას რაიმე ნიშნით, დაზუსტდა შევიწროებისა და სექსუალური შევიწროების ცნებები არსებულ კანონმდებლობაში. გრძელდება მუშაობა  დანართი  XXX-ით განსაზღვრული სხვა დირექტივების შესაბამისად  საკანონმდებლო ცვლილებების განსახორციელებლად;

· 2013 წელს შეიქმნა სოციალური პარტნიორობის სამმხრივი კომისია, რომელიც წარმოადგენს  სამმხრივ პლატფორმას შრომასა და მის თანმდევ სფეროში მნიშვნელოვანი გადაწყვეტილებების და შესაბამისი რეფორმების განსახორციელებლად.  ორ „სოციალურ პარტნიორსა“ და მთავრობებს შორის დიალოგი ხელს უწყობს კონსენსუსის მიღწევას და მნიშვნელოვანი აქტორების დემოკრატიულ ჩართულობას; 2018 წლის 24 აპრილს აჭარაში შეიქმნა სოციალური პარტნიორობის სამმხრივი ტერიტორიული კომისია;

· 2013 წელს დაინერგა შრომითი მედიაციის მექანიზმი, რომლის მიზანია ხელი შეუწყოს შრომითი ურთიერთობების საფუძველზე წარმოშობილი დავების გადაწყვეტის ეფექტური მექანიზმის შექმნას, რაც საშუალებას აძლევს მოდავე მხარეებს მოკლე დროში და ნაკლები დანახარჯების გარეშე გადაწყვიტონ კოლექტიური შრომითი დავა. კოლექტიური შრომითი დავების მართვის ეფექტური მექანიზმი ამცირებს  გაფიცვების ალბათობას და მხარეებს თავიდან აცილებს გაფიცვის შედეგად გამოწვეულ ზიანს, დანახარჯებს, კვალიფიციური კადრების გადინებას და ხელს უწყობს დამსაქმებლებსა და დასაქმებულებს შორის ურთიერთნდობის ჩამოყალიბებას. 2013 წლიდან დღემდე ადგილი ჰქონდა 50 შრომით დავას, სადაც სამინისტროს  მიერ დანიშნული მედიატორი იყო ჩართული;

· 2013  წლიდან  დღემდე აქტიურად მიმდინარეობს  შრომის ბაზრის მართვის საინფორმაციო სისტემაში (www.worknet.gov.ge) დამსაქმებლების მიერ ვაკანსიებისა და  სამუშაოს მაძიებლების  რეგისტრაცია, რაც იძლევა სისტემაში არსებული ინფორმაციის დამუშავების შესაძლებლობას;


· 2015 წლიდან საქართველოს ოკუპირებულ ტერიტორიებიდან დევნილთან, შრომის, ჯანმრთელობისა და სოციალური დაცვის სამინისტრო ახორციელებს შრომის ბაზრის აქტიურ პოლიტიკას სახელმწიფო პროგრამების მეშვეობით. სახელმწიფო სამუშაოს მაძიებლებს სთავაზობს დასაქმების ხელშეწყობის სერვისებს კონსულტირების,  საშუამავლო მომსახურების,  პროფესიული მომზადება-გადამზადებისა და კვალიფიკაციის ამაღლების, ასევე შშმ პირთათვის  ხელფასების სუბსიდირების  სახით;


· 2015 წელს  შეიქმნა შრომის პირობების ინსპექტირების დეპარტამენტი, რომელიც კანონით მინიჭებული უფლებამოსილების ფარგლებში ახორციელებს სახელმწიფო ზედამხედველობას შრომის პირობებისა და იძულებითი შრომაზე, ასევე ახალი კორონავირუსით გამოწვეული ინფექციის გავრცელების პრევენციის მიზნით შემუშავებული რეკომენდაციების შესრულებაზე;

· 2018 წლის 1 აგვისტოდან   ამოქმედდა საქართველოს კანონი „შრომის უსაფრთხოების შესახებ“, ხოლო 2019 წლის 19 თებერვალს საქართველოს პარლამენტმა დაამტკიცა საქართველოს ორგანული კანონი „შრომის უსაფრთხოების შესახებ“;

· 2019 წლის 1 სექტემბრიდან კანონის მოქმედება ვრცელდება ეკონომიკური საქმიანობის ყველა დარგზე და  ზედამხედველ ორგანოს უფლება ეძლევა ნებისმიერ დროს, სასამართლოს ნებართვისა და წინასწარი შეტყობინების გარეშე განახორციელოს შემოწმება შრომის უსაფრთხოების ნორმების დაცვაზე. ზემოაღნიშნული კანონის საფუძველზე  მომზადდა  და დამტკიცდა 4 ნორმატიული აქტი. ამჟამად, პარლამენტის მიერ განიხილება „შრომის ინსპექციის შესახებ“ საქართველოს კანონის პროექტი, რომელიც მთელ რიგ ახალ საკანონმდებლო რეგულაციებთნ ერთად ითვალისწინებს შრომის პირობების ინსპექტირების დეპარტამენტის საჯარო სამართლის იურიდიულ პირად გარდაქმნას.

· 2019 წელს შრომის პირობების ინსპექტირების დეპარტამენტში შეიქმნა ინსპექტირების და მონიტორინგისა და ზედამხედველობის სამმართველოები. 2020 წლის იანვარში დეპარტამენტის სტრუქტურული გაძლიერებისთვის ინსპექტირების სამმართველოში შრომის ინსპექტორების შემადგენლობა დაიყო სექტორების მიხედვით შემდეგი 5 მიმართულებებით: მსუბუქი მრეწველობა; მშენებლობა; სამთო-მოპოვებითი მრეწველობა; მომსახურების სექტორი. ხოლო მონიტორინგისა და ზედამხედველობის სამმართველო მუშაობს 2 მიმართულებით: 1. უბედური შემთხვევის მოკვლევა და სწრაფი რეაგირება; 2. იძულებითი შრომა, შრომითი ექსპლუატაციის პრევენცია და შრომითი უფლებები.

· კანონის ამოქმედებიდან დღემდე შრომის პირობების ინსპექტირების დეპარტამენტის მიერ მთელი ქვეყნის მასშტაბით განხორციელდა 2000-ზე მეტი პირველადი და განმეორებითი ინსპექტირება დარღვევების სრულ აღმოფხვრამდე, შემოწმდა 800-მდე ობიექტი. გამოვლენილი დარღვევების  აღმოსაფხვრელად გაცემულია შესაბამისი მითითებები; 

· შრომის პირობების ინსპექტირების დეპარტამენტის მანდატის ფარგლებში ინსპექტირების პროგრამისა და იძულებითი შრომის ზედამხედველობის მიმართულებით 2015 წლიდან დღემდე შემოწმებულია 1500-მდე ობიექტი.

· 2020 წელს საქართველოს მთელს ტერიტორიაზე გამოცხადებული საგანგებო მდგომარეობის პარალელურად  შემუშავდა  სამუშაო ადგილებზე ახალი კორონავირუსის (COVID-19) გავრცელების თავიდან აცილების მიზნით 33 რეკომენდაცია (მათგან 1 ზოგადი და 32 სექტორული). აღნიშნულ საკითხზე ბიზნესის ცნობიერების ამაღლების მიზნით, 20-მდე სექტორული ბიზნეს ასოციაციის 700-მდე წარმომადგენელთან შედგა სამუშაო შეხვედრა. რეკომენდაციების აღსრულების ხელშეწყობის მიმართულებით მომზადდა 4 ვიდეო-ინსტრუქცია, რომელიც მასმედიისა და სოციალური ქსელის მეშვეობით გავრცელდა მთელი ქვეყნის მასშტაბით.  ცნობიერების ამაღლების მიმართულებით შემუშავდა პოსტერები, ბუკლეტები, რომლის გავრცელება ხორციელდება ინსპექტირების თუ საინფორმაციო შეხვედრების დროს. აღნიშნული რეკომენდაციების აღსრულების მიზნით, შრომის პირობების ინსპექტირების დეპარტამენტის მიერ ხორციელდება ეკონომიკური საქმიანობებები მდგრადად და თანმიმდევრულად აღდგენის პროცესის კოორდინაცია ჩართული უწყებებტან ერთად და მიმდინარე წლის 1 აპრილიდან 13 ივლისისის მდგომარეობით საქართველოს მასშტაბით შემოწმდა 13942 ობიექტი.

· ნაკისრი ვალდებულებების ეფექტურად აღსრულების მიზნით, საქართველოს მთავრობამ შრომის საერთაშორისო ორგანიზაციის რეკომენდაციის გათვალისწინებით მიიღო  შრომის ინსპექტორთა რაოდენობის 100 ერთეულამდე გაზრდის გადაწყვეტილება. ამ ეტაპზე მიმდინარეობს დეპარტამენტის კადრებით დაკომპლექტება;

· საერთაშორისო დონორების მხარდაჭერით  ინსპექტორების რაოდენობის გაზრდის პარალელურად მიმდინარეობს დეპარტამენტის მატერიალურ-ტექნიკური ბაზის გაუმჯობესება, მათ შორის, მზომი ხელსაწყოების შეძენისას. გარდა ამისა, „შრომის პირობების ინსპექტირების 2020 წლის სახელმწიფო პროგრამის“ ბიუჯეტის ფარგლებში შეძენილ იქნა 14 ავტომობილი, რაც ხელს შეუწყობს ინსპექტირებების რაოდენობისა და ოპერატიულობის ზრდას.

       ასოცირების ხელშეკრულებით ნაკისრი ვალდებულებების ეროვნულ კანონმდებლობაში იმპლემენტაციის ხელშეწყობისთვის, ქვეყანაში დასაქმებულთა და დამსაქმებელთა ცნობიერების ამაღლებისა და ინსპექტორთა პროფესიული გადამზადების, კვალიფიკაციის ამაღლებისთვის შრომის პირობების ინსპექტირების დეპარტამენტი 2019 წლის ოქტომბრიდან ჩართულია ევროკავშირის დაძმობილების პროექტში. გარდა ამისა, საერთაშორისო პროექტების კოორდინაციის საფუძველზე მიმდინარეობს ინსტენსიური ტრენინგ-პროგრამის განვითარება, რომელიც ხელს შეუწყობს შრომის ინსპექტორთა კვალიფიკაციის ზრდას.

· 2019 წელს უბედური შემთხვევების პრევენციის მიზნითა და საზოგადოების ცნობიერების ამაღლების მიმართულებით გერმანიის საერთაშორისო თანამშრომლობის საზოგადოების  (GIZ) მხარდაჭერით სამინისტრომ შექმნა აპლიკაცია „მშენებლობის უსაფრთხოება“ და 2020 წელს მომზადდა 7 სასწავლო ვიდეორგოლი იმ გამოწვევებზე/საფრთხეებზე დაყრდნობით, რომელიც აღნიშნულ სექტორში ინსპექტირებების შედეგად გამოვლინდა. ასევე, შრომის ინსპექციის საქმიანობის შესახებ, ინსპექტირების პროცესის მნიშვნელობისა თუ  კონკრეტულ სექტორში არსებული საფრთხეების შესახებ ცნობიერების ამაღლების მიზნით, შრომის საერთაშორისო ორგანიზაციისა და დაძმობილების პროექტის ფარგლებში ხორციელდება კონკრეტული აქტივობების დაგეგმვა/ეტაპობრივი განხორციელება;

· 2019 წელს დამტკიცდა „შრომისა და დასაქმების პოლიტიკის 2019-2023 წლების ეროვნული სტრატეგია და საქართველოს შრომისა და დასაქმების პოლიტიკის ეროვნული სტრატეგიის 2019-2021 წლების სამოქმედო გეგმა“;

· 2019 წელს, მოსახლეობის, მათ შორის,  რთულად დასაქმებადი ჯგუფების  შრომისა და დასაქმების ხელშეწყობის მიზნით შეიქმნა დამოუკიდებელი, მხოლოდ დასაქმებაზე და დასაქმების ხელშეწყობაზე ორიენტირებული უწყება - სსიპ დასაქმების ხელშეწყობის სახელმწიფო სააგენტო. სსიპ - დასაქმების ხელშეწყობის სახელმწიფო სააგენტოს მიზანია დასაქმების და შრომის ბაზრის  აქტიური პოლიტიკის  გატარება, მათ შორის საზღვარგარეთ ლეგალური დასაქმების (ცირკულარული მიგრაცია) შესაძლებლობის შექმნა;

· დასაქმების სააგენტო, საქართველოს მთავრობის ანტი-კრიზისული გეგმის ფარგლებში ახორციელებს კომპენსაციების გაცემის ადმინისტრირებას.  23 ივლისის მდგომარეობით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ელექტრონულ სარეგისტრაციო პორტალზე სულ დარეგისტრირებულია - 222 419 პირი. ამათგან, თვითდასაქმებულთათვის ერთჯერადი დახმარება (300 ლარის ოდენობით) გადაირიცხა 150 258 პირზე, ჯამში 45 101 100 ლარი.  კომპენსაცია (200 ლარის ოდენობით) დაქირავებულთათვის აპრილის თვეში გაიცა 90 131 პირზე, ჯამში 18 026 200 ლარი, ხოლო მაისის თვეში  135 670 პირზე,  ჯამში 27 134 000 ლარი.

1. 2021-2024 წლებში წლებში შრომისა და დასაქმების ხელშეწყობის მიმართულებით დასახული მიზნები და ამოცანები

· განხორციელდება „შრომისა და დასაქმების პოლიტიკის 2019-2023 წლების ეროვნული სტრატეგია და საქართველოს შრომისა და დასაქმების პოლიტიკის ეროვნული სტრატეგიის 2019-2021 წლების სამოქმედო გეგმა“;
· უწყვეტ რეჟიმში გაგრძელდება ეროვნული კანონმდებლობის შემდგომი სრულყოფას საერთაშორისო სტანდარტების შესაბამისად;
· შრომითი უფლებების დაცვის უზრუნველყოფის მიზნით, გაგრძელდება შრომითი მედიაციის განვითარება, დაიხვეწება შესაბამისი საკნონმდებლო ჩარჩო;
· [bookmark: _GoBack]გაგრძელდება სოციალური დიალოგის ეფექტიანი განვითარება ცენტრალურ და რეგიონულ დონეზე;
· გაძლიერდება და განვითარება შრომის ინსპექტირების არსებული მექანიზმი, ჩამოყალიბდება შრომის უსაფრთოების შესახებ საქართველოს ორგანული კანონის შესაბამისად საჯარო სამართლის იურიდიულ პირად; შეიქმნება ფილიალები რეგიონებში და აღიჭურვება მატერიალურ-ტექნიკური თუ ადამიანური რესურსებით;
· უწყება ეტაპობრივად დაკომპლექტება 100 შრომის ინსპექტორით და განხორციელდება გადამზადება, კვალიფიკაციის ამაღლება, სერტიფიცირება და მატერიალურ-ტექნიკური საშუალებებით აღჭურვა; 
· ასოცირების ხელშეკრულებით ნაკისრი ვალდებულებების შესაბამისად -  დაიხვეწება და გაუმჯობესდება შესაბამისი საკანონმდებლო ბაზა;
· შეიქმნება მომხმარებელზე მორგებული ვებ-გვერდი და Youtube -არხი; 
· დაგეგმილია ელექტრონული საქმისწარმოების პროცესზე გადასვლა, (LIMS-შრომის ინსპექციის მართვის სისტემა), რაც უფრო მობილურს გახდის ზედამხედველი უწყების მხრიდან რეაგირებას;
· სრულად, კვალიფიციური ადამიანური რესურსით დაკომპლექტდება დასაქმების ხელშეწყობის სახელმწიფო სააგენტო;  
· განვითარდება და დაიხვეწება არსებული სახელმწიფო პროგრამებით გათვალისწინებული შრომის ბაზრის მომსახურებები და უზრუნველყოფილი იქნება ქვეყნის მასშტაბით სერვისებზე უწყვეტი წვდომა
· განახლდება და განვითარდება შრომის ბაზრის მართვის საინფორმაციო სისტემის (WORKNET). სისტემას ექნება შესაძლებლობა მოახდინოს სამუშაოს მაძიებელთა პროფილირება, ავტომატურად დაუკავშიროს ერთმანეთს სამუშაოს მაძიებლები და დამსაქმებლები; გაუმჯობესდება მისი კავშირები სხვადასხვა საინფორმაციო სისტემასთან და სხვ.;
· დასაქმების ხელშეწყობის სახელმწიფო სააგენტო მჭიდროდ ითანამშრომლებს სამოქალაქო და ბიზნეს სექტორის, ადგილობრივი ხელისუფლების და სხვა სახელმწიფო უწყებების წარმომადგენლებთან.

